
Gaudens gaudebo in Domino.

Léctio libri Isaíæ prophétæ 61, 1-2a. 10-11

1 Spíritus Dómini Dei super me,
eo quod únxerit Dóminus me;
ad annuntiándum læta mansuétis misit me,
ut medérer contrítis corde
et prædicárem captívis liberatiónem
et clausis apertiónem;

2a ut prædicárem annum placábilem Dómino.
[2b-9]

10 Gaudens gaudébo in Dómino,
et exsultábit ánima mea in Deo meo,
quia índuit me vestiméntis salútis
et induménto iustítiæ circúmdedit me,
quasi sponsum decorátum coróna
et quasi sponsam ornátam monílibus suis.

11 Sicut enim terra profert germen suum
et sicut hortus semen suum gérminat,
sic Dóminus Deus germinábit iustítiam
et laudem coram univérsis géntibus.

Verbum Dómini.


